
அன்னார் ஆதலின், இளைஞன் அவர்பால் பணிந்த் அன்புடையனாய் வாழ்கின்றான் என்ற செய்திகளை அறிந்தாள்.

அவள் உள்ளத்தில் இளைஞன்பால் கொண்டிருந்த மதிப்பு மறைந்தது. "எழில் மிக்க மங்கையர் பலரை மணந்து மனையற வாழ்வு மேற்கொண்ட இவன், மற்றுமோர் மங்கையின் அன்பைக் கொள்ளை கொள்வது அறமாமோ? அத்தகையான் அறவொழுக்கம் வாய்ந்தவன் ஆவனோ?” என்றெல்லாம் எண்ணி வருந்திற்று அவள் உள்ளம். தன்னுTர்க்குத் திரும்பினாள். ஆங்கு அப்பெண் அவனையே நினைந்து வருந்தி வாடியிருப்பதைக் கண்டாள். அவளுக்குச் சினம் உண்டாயிற்று. "இவள், அவனை நினைந்து, இரவின் நடுயாமத்திலும் உறக்கம் அற்றுக் கிடந்து இங்கே வருந்துகிறாள். ஆனால், இவள் உள்ளத்தில் காதல் உணர்வை ஊட்டி விட்ட அவனோ, ஆங்குத் தான் மனங்கொண்ட மங்கை ந்ல்லாரோடு மனம் மகிழ்ந்து வாழ்கிறான். மணந்து மனையறம் மேற்கொண்ட பின்னரும், மற்றுமோர் இளம் பெண்ணின் காதலைக் கொள்ளை கொள்வது கயவர் செயலாம் எனக் கருதாது, களவாடி விட்ட கொடியோன் என எண்ணிக் கைவிடாது, அவனையே நினைந்து வருந்தும் இவள் அறியாமையை என்னென்பது!’ என எண்ணி வருந்தினாள். அவ் வருத்தத்தின் விளைவால் அவள்பால் ஆறாச் சினம் எழவே, "பேதைப் பெண்ணே களவில் வளரும் உன் காதல் ஒழுக்கத்தை அன்னையும், ஆடல் தோழியரும் அறிந்து அலர் கூறிப் பழித்தற்கு வாய்ப்பளிக்கும் வண்ணம் உன் வனப்பினை அழித்து விட்டான் அவ்விளைஞன். உலகோர் பாராட்டும் உன் பேரழகு பாழாகிவிட்டது. கருநீல மலரை வென்ற உன்

		 இப்பக்கம் கடைசியாக 22 பெப்பிரவரி 2018, 06:10 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

